 ՀԻՄՆԱՎՈՐՈՒՄ
ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ  ԱՄՐԱՑՆԵԼՈՒ  ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  

	Իրավական ակտի հիմնավորումը

	1.
	Անհրաժեշտությունը

	
	  «Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագիծն /այսուհետ` Նախագիծ/ անհրաժեշտ է ընդունել փառատոնի իրականացման աշխատանքները պատշաճ կազմակերպելու համար: 

	2.
	Ընթացիկ իրավիճակը և խնդիրները

	
	   «Մեկ ազգ, մեկ մշակույթ» համահայկական մշակութային փառատոնը, որին մասնակցում են սփյուռքի հայկական մշակութային խմբերը, արվեստագետները և մտավորականները մինչև 2011 թվականն իրականացվել է «Մեկ ազգ, մեկ մշակույթ» հիմնադրամի կողմից: 2011 թվականից փառատոնն իրականացնող տնտեսվարող սուբյեկտ է համարվել «Հայաստանի Հանրապետության  սփյուռքի նախարարության ենթակայության «Հայրենիք-սփյուռք կենտրոն» պետական ոչ առևտրային կազմակերպությունը, որն իրականացնում և հետագայում էլ իրականացնելու է այդ համահայկական փառատոնը: «Մեկ ազգ, մեկ մշակույթ» հիմնադրամը ներկայումս գտնվում է լուծարման գործընթացում և վերջինիս հատկացված տարածքը չի օգտագործվում, իսկ «Հայաստանի Հանրապետության սփյուռքի նախարարության ենթակայության «Հայրենիք-սփյուռք կենտրոն» պետական ոչ առևտրային կազմակերպությունը գործում է վարձակալած տարածքում և չունի բավարար տարածք  փառատոնի նախապատրաստման, կազմակերպման աշխատանքները պատշաճ իրականացնելու, ՊՈԱԿ-ի այլ ստորաբաժանումների աշխատանքը կենտրոնացնելու համար:  

	3.
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության մեջ սկզբունքային փոփոխություններ չեն կատարվում:

	4.
	Կարգավորման նպատակը և բնույթը

	
	Նախագծի ընդունումը նպատակ ունի ապահովել Հայաստանի Հանրապետության  սփյուռքի նախարարության ենթակայության «Հայրենիք-սփյուռք կենտրոն» պետական ոչ առևտրային կազմակերպության կողմից փառատոնի պատշաճ իրականացումը:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության սփյուռքի նախարարության կողմից:

	6.
	Ակնկալվող արդյունքը

	
	Նախագծի ընդունումը կնպաստի Հայաստանի Հանրապետության  սփյուռքի նախարարության ենթակայության «Հայրենիք-սփյուռք կենտրոն» պետական ոչ առևտրային կազմակերպության կողմից համահայկական փառատոնի նախապատրաստման և կազմակերպման աշխատանքների պատշաճ իրականացմանը:  

	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԸ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ 

ՆՎԱԶՄԱՆ ՄԱՍԻՆ
«Անհատույց օգտագործման իրավունքով տարածք ամրացնելու մասին» Հայաստանի Հանրապետության կառավարության որոշման նախագծի ընդունումը պետական կամ տեղական ինքնակառավարման մարմինների բյուջեում ծախսերի և եկամուտների էական ավելացում կամ նվազեցում չի առաջացնում:
ՏԵՂԵԿԱՆՔ
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏԱՐԱԾՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ 
ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Անհատույց օգտագործման իրավունքով տարածք ամրացնելու մասին»  Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
